
РЕЗЮМЕ
В данной статье приведены  наилучшие условия пуска асинхронного двигателя:

отклонение частоты, отклонение напряжение, не синусоидальность напряжение, падение
напряжение, временное перенапряжение. Универсальным решением является использование
преобразователей частоты.

RESUME
This article contains the best conditions for asynchronous motor start. Elimination of inrush

current surges and torque fluctuations, smooth step less acceleration mechanism. The universal
solution is the use of frequency converters.

Аннотация
Мақалада түрлі атмосфералық құбылыстар мен биологиялық факторлар әсерінен

бұзылатын құрылыс саласында кең көлемде қолданылатын ағаш құрылымдарын өрттен қорғау
және өртке төзімділігін күшейту әдістері қарастырылған. Қазіргі кездегі қолданылатын өрттен
қорғау әдістері келтіріліп, әрбір әдістің тиімділігіне сипаттама және талдау жасалған.

Түйін сөздер: отқа төзімді ерітінді, антипирен, паста, сылақ, сыр, лак, эмаль.

Ағаш құрылымдары біздің елімізде тұрғын үй және қоғамдық ғимараттардың
құрылысында қолданылатын дәстүрлі және танымал құрылыс материалдары бірі.

Бұл құрылыс материалының басқа да құрылыс материалдарымен салыстырғандағы
салыстырмалы түрде пайдалану мерзімі мен ылғалға төзімділігінің төмендігі, шіруі, отқа
жануы және сондай-ақ бірқатар басқа кемшіліктеріне қарамастан, жеңіл, берік, қол жетімді,
өңдеуге икемділігі және экологиялық таза бірегей қасиеттері арқасында пайдаланудан бас
тартуға мүмкіндік бермейді

Ықтималды өрт жағдайында ағаш құрылымдарын ашық оттан немесе жоғары
температурадан сақтау қажеттілігі, ағаштың отқа төзімділігін арттыру құралдарын іздестіруді
қажет етеді [1].

Ықтималды өрт жағдайында ашық отқа немесе жоғары температураға ұшыраған түрлі
химиялық заттармен (антипирендермен) өңделген ағаштар жанбайды, яғни ағаштар ашық
жалынмен жанбағандықтан, сәйкесінше өрттің таралу мүмкіндігін болдырмайды, тек
ыдырайды.

Қазіргі уақытта ағаштардың отқа төзімді болуға өңдеудің келесі әдістері қолданылады:
- ағашқа отқа төзімді ерітінді сіңдіру

- ваннада салқындату-жылыту тәсілімен отқа төзімді ерітінді сіңдіру
- отқа төзімді ерітіндіні терең сіңдіру
- отқа төзімді паста және сылақ жағу
- отқа төзімді сырлармен, лактармен және эмальдармен өңдеу
Ағашқа отқа төзімді ерітінді сіңдіру. Ағашты отқа төзімді материалмен сіңдіруге

арналған композицияларға бірқатар талаптар қойылады, соның ішіндегі негізгілері:
- материалға сіңдірілген отқа төзімді ерітіндінің ең аз мөлшерде болуы, өрттің

әсерінен қорғау мүмкіндігі;
- ағаштың ылғал сіңіруіне және зең саңырауқұлақтарының дамуына жол бермеу

мүмкіндігі;
- отқа төзімді ерітінді сіңдірілген ағаштармен байланысқан металдарда

коррозияны тудырмау мүмкіндігі;
- ағаштардың механикалық қасиеттерінің жоғалмауы;
- отқа төзімді материалдар құрамы адамдар мен жануарлар үшін улы болмауы;
- отқа төзімді материалдар құрамы ағаштарды желімдеуде және түрлі лак-

сырлармен жабуда кері әсерін тигізбеу қажет;
Сіңіру материалдары ретінде қызу барысында балқитын немесе отқа жанбайтын, түрлі

газдар бөлу қасиеттері бар тұздар қолданылады. Тұздардың балқуынан ағаштар беті қорғаныш
пленкамен жабылады немесе кейбір тұздар жоғары температурада ыдырап, үлкен көлемде отқа
жанбайтын газдар бөлініп, жану бетін оттегіден оқшаулайды.

Ваннада салқындату-жылыту тәсілімен отқа төзімді ерітінді сіңдіру. Салыстырмалы
ылғалдылығы 70% аспайтын жабық ғимараттар мен имараттарда пайдаланылатын ағаш
құрылымдары мен бұйымдарын өрттен қорғау үшін ваннада салқындату-жылыту тәсілімен
отқа төзімді ерітінді материалмен сіңіру қолданылады.

Бұл әдіс ағаштарға отқа төзімді ерітінді сіңірілуінің түрлі дәрежеде алуға мүмкіндік
береді, ол негізінен ағаштың түріне, сіңіру режиміне және осы процедураға дайындыққа
байланысты. Дайындалуы: ағаш үлгісін температурасы 75±5ºС болатын ерітінді толтырылған
ваннада 24 сағат батырып ұстайды. Кейін дәл осындай уақыт бойы, температурасы 18-20ºС
болатын салқын ерітіндіде ұстайды. Тұз мөлшеріне қаныққан ағаш I немесе II дәрежелі отқа
төзімді материалмен сіңілген топқа жатқызылады.

Отқа төзімді ерітіндіні терең сіңдіру. Ағаш және ағаш бұйымдарды өрттен қорғау
үшін қолданылатын отқа төзімді ерітіндімен терең сіңдіру әдісі ең сенімді және өрттен қорғау
тиімділігі бойынша I топқа жатқызылады. Антипирен ерітіндісін (отқа төзімді тұз) ағаштарға
терең сіңіру автоклавта жүргізіледі және бұл әдіс құрылыс конструкцияларында қолданылатын
ағаштарға арналған [2].

Ағаш материалдары мен дайындамалар келесі талаптарға сәйкес болуы қажет:
 ағаш бойында түрлі аурулар, шірік, шірінді және бұтақтардың болмауы;
 ағаштарда механикалық өңдеу, еретіндіні сіңіруге дейін жүргізілу;
 ағаш ылғалдылығы 15±2% аспауы;
Бұл әдістің жоғары тиімділігіне қарамастан келесі кемшіліктерін атауға болады.
 беріктігі кемиді;
 ауадан ылғал соруы артады және оның ағашқа бойлай енуі әртүрлі

болғандықтан, көлденең қимасының беріктігі де әркелкі келеді. Ағаш құрылымдарын
жобалауда бұл жағдай ескерілмеген, сондықтан күш қабылдайтын ағаш құрылымдарына отқа
төзімді ерітіндіні терең сіңіру кезінде мұқият болған жөн.

Отқа төзімді сырлармен, лактармен және эмальдармен өңдеу. Ағаш құрылымдары
үшін арналған лак және сырлау материалдарын негізінен екі топқа бөлуге болады: арнайы
(қорғау) материалдар және декоративті материалдар. Арнайы қорғаушы материалдар негізінен
сыртқы ортаның жағымсыз әсерінен ағаш құрылымдарының беткі қабатын қорғауға арналған.
Бұл арнайы материалдарды екі үлкен топқа бөлуге болады: олар антисептиктер және
антипирендер деп. Антисептиктердің негізінен жақсы сіңуінен, ағаш құрылымдары түрлі
биологиялық аурулардан ұзақ сақталады. Антисептикалық материалдармен өңделген ағаш
құқрылымдарын соңынан түрлі отқа төзімді лак немесе сырлармен өңдеуге болады. Отқа

төзімді сырларды, лактарты, эмальдарды ағаш бетіне щеткамен, валикпен немесе бүрку арқылы
жағады.

1 сурет – Ағаш құрылымдарына арналған антисептиктер

Өрт қауіпсіздігінің бұл әдісі сіңдіру ерітінділерінен айырмашылығы, жағу бетінің
қалыңдығына және құрамында суда және органикалық ерітіндіде еритін құраушыларды
пайдалану арқасында, оттан қорғау тиімділігін арттыратын, жақсы жалтыратқыштық, сәндік
қасиеттері бар беттерді алуға мүмкіндік береді. Осы технологияда ағаштың бетін алдын-ала
грунтовкалауды немесе бөлек қабаттар жағуды қажет етеді. Өйткені, бұл ағаш бетіне жаққан
өтқа төзімді сырлардың берік жабысуын, жоғары ауа ылғалдылығынан және агрессивті газдар
мен булардан қорғап, отқа төзімді қабаттың пайдалану мерзімін ұзартады [3].

Отқа төзімді паста және сылақ жағу. Құрылыс құрылымдарының өртке төзімді
қасиеттілігін көтеру үшін, оларға отқа төзімді пастаны жағу немесе сылақ қолдану, яғни
механикалық жағу, мысалу шашу немесе бүрку арқылы іске асыруға болады.

Әдетте отқа төзімді паста қабатының қалыңдығы 5-10 мм, ал сылақтың қалыңдығы 20-
40 мм-ден аспайды. Отқа төзімді паста мен сылақтардың қарапайым құм-цемент сылағы мен
сылақтар ерітіндісі қоспасынан айырмашылығы – олардың құрамында байланыстырғыш
портланд цементі мен толықтырғыш ретінде қолданылатын кварц құмының жоқтығы. Отқа
төзімді паста мен сылақтардың ерітіндісі сұйық әйнек, цемент сазы, құрылыс гипсі мен
пуццолонды цемент негізінде дайындалады.

Толықтырғыш ретінде ісінген (немесе ісінген емес) вермикулит, перлит, трепел,
диатомит, вулканикалық пемза, трасс, вулканикалық туф, ұсақ фракциялы керамзит, шунгизит,
үгітілген металлургия шлактары. Сонымен қатар талшықты толықтырғыштар: каолинді мақта
және басқа минеральды талшықтар, мысалы, үлбіреген асбест.

Қарапайым отқа төзімді паста жергілікті сазға су ерітіндісіне қосылған сульфитто-
ашытқы сілтісін, минеральды талшықтармен толықтырылған гипс қамыры және сульфитто-
ашытқы сілтіні пайдалану арқылы дайындалады. Құрамында вермикулит бар бұйымдардың
өртке төзімділік қасиеті жоғары болып келеді. Вермикулит бөлшектерінің жоғары кері тепкіш
қабілетінің, төмен жылу өткізгіштігі мен икемділігінің арқасында оттан қорғау қорғанышының
бүтіндігін жақсы сақтайды және өрт кезінде жарылуға төзімділігі жоғары, яғни өрт сөндіру
кезінде жарықшалар түзілуі болмайды. Ағашты оттан қорғау өте қиын, сонымен қатар, мұқият
түрде елеуді қажет ететін үрдіс. Заманауи өтқа төзімді арнайы құрамдармен ағаштарды өңдеу
ағаш құрылымдарының көрінісі мен сәнін ғана сақтап қоймай, пайдалану мерзімін ұзартады
және құрылымдық қауіпсіздігін қамтамасыз етеді [4].

Талдау негізінде байқағанымыз, ең сенімді әдіс ретінде паста немесе сылақ жағу және
ерітіндіні терең сіңдіру болып саналады, өйткені бұл әдістер I-ші дәрежелі өрттан қорғау
тиімділігін қамтамасыз етеді. Бірақ та, жүктелген ағаш құрылымдарына ерітіндіні терең сіңдіру
беріктік қасиеттеріне кері әсер тигізетінін де ұмытпау керек. Сонымен қатар аталған отқа
төзімді әдістермен өңдеу өте қымбат. Өте қарапайым және тиімділігі нашар әдіс болып ағаш
бетін сырлау, лактау және эмаль жағу саналады.

Жоғарыда аталған әдістерді талдай отырып, ағаш құрылымдарын өрттеу қорғауда
тиімді әдісі таңдауда, нақты жағдайларды ескеріп және келтірілген факторларды талдап
қолдануды қажет етеді.

РЕЗЮМЕ
В статье рассматриваются методы защиты и повышения огнестойкости деревянных

конструкций, одним из самых широко используемых в строительстве, которое, помимо от огня,
подвергаются разрушающему воздействию атмосферных явлений и биологических факторов.
Приведены способы огнезащитной обработки, которые применяются в настоящее время. Даны
характеристики и анализ эффективности каждого  из способов.

RESUME
The article deals with methods of protection and enhancement of fire resistance of wooden

structures, one of the most widely used in construction, which, in addition to fire, is subjected to
destructive effects of atmospheric phenomena and biological factors. Methods of flame retardant
treatment, which are currently used, are given. The characteristics and analysis of the effectiveness of
each method are given.


